
Xaus Saus Yuav Pab Tau Koj Li Cas Thaum Uas 
Ib Tug Neeg Hauv Tsev Neeg Tas Sim Neej
Koj yuav tsum qhia rau Xaus Saus paub thaum uas ib tug 

neeg tau tas sim neej yam sai li sai tau. Feem ntau, tus neeg 
tswj tsev txias yuav tshaj tawm qhov tus neeg tau tas sim neej 
mus rau Xaus Saus. Koj yuav tau muab rau tus neeg tswj tsev 
txiav tus neeg tas sim neej tus lej Xaus Saus es nws thiaj li ua 
tau cov ntawv tshaj tawm.

Muaj ib cov neeg hauv tus neeg tas sim neej tsev neeg tej 
zaum yuav txais tau cov txiaj ntsim kev pab Xaus Saus yog tias 
tus neeg tas sim neej tau ua haujlwm ntev txaus nyob hauv 
Xaus Saus los mus tsim nyog muaj npe tau txais cov txiaj ntsim 
kev pab. Tiv tauj Xaus Saus sai li sai tau es koj thiaj li paub 
meem tias tsev neeg yuav tau txais tas nrho cov txiaj ntsim 
kev pab uas lawv muaj cai yuav tau txais. Thov nyeem cov 
ntaub ntawv hauv qab no kom meej koj thiaj li paub txog tias 
yam kev txiaj ntsim kev pab muaj li cas.

• Peb them tau ib qho nyiaj them ib zaug uas yog $255 
yuav muab them rau tus txwj khub nkawm uas tseem 
nyog yog tias nws yeej nyog ua ke nrog tus neeg tas sim 
neej. Yog tias nkawd nyias nyob nyias thiab nws yeej tau 
txais cov txiaj ntsim kev pab Xaus Saus uas yog siv tus 
neeg tas sim neej cov ntaub ntawv teev tseg, tus txwj 
kawm uas tseem nyob tseem yuav muaj feem tau txais 
qhov nyiaj lawv ua ib zaug them tuaj los kuj muaj. Yog 
tias tsis muaj ib tug txwj khub nkawm uas tseem nyob, 
qhov kev them nyiaj yog muab mus rau ib tug menyuam 
uas tsim nyog muaj npe rau cov kev txiaj ntsim kev pab 
ntawm tus neeg tas sim neej cov ntaub ntawv teev tseg 
hauv lub hlis ntawm qhov kev tas sim neej.

• Ib txhia ntawm tsev neeg tej zaum yuav tsim nyog 
muaj npe lost txais cov txiaj ntsim kev pab txhua lub 
hlis, tsis hais:

 — Ib tug poj ntsuam/yawm ntsuag los yog tus tsis muaj 
pojniam/muaj txiv muaj hnub nyoog 60 xyoo los 
yog laus dua (hnub nyoog 50 xyoo los laus dua yog 
tias lub cev tsis tau lawm);
 — Ib tug poj ntsuam/yawm ntsuag los yog tus tsis muaj 
pojniam/muaj txiv muaj hnub nyoog li cas los xij uas 
tu ib tug neeg tas sim neej tu menyuam uas tsis tau 
muaj  
hnub nyoog 16 los yog muaj mob lub cev tsis taus;
 — Ib tug menyuam uas tsis tau sib yuav ntawm tus 
neeg tas sim neej uas yog:

 ° Hluas dua hnub nyoog 18 xyoo (los yog txog rau 
hnub nyoog 19 xyoos yog tias nws kawm ntawv 
tas hnub nyob rau hauv ib lub tsev kawm ntawv 
qib qis los yog qib nrab); los yog

 ° Muaj 18 xyoo los yog laus dua thiab yog muaj 
ib qho kev tsis tau uas yog pib ua ntej nws muaj 
hnub nyoog 22 xyoos;

 — Ib tug menyuam coj los tu, ib tug xeeb ntxwv, ib 
tug menyuam xeeb ntxwv coj los tu los yog tus 
menyuam yuav los tu uas yog muaj tej yam teeb 
meem dabtsi;

 — Cov niam txiv, hnub nyoog 62 xyoos los yog laus 
dua, uas tseem tso cev rau tus neeg tas sim neej 
khwv rau noj qhov tsawg tshaj yog ntawm ib nrab 
ntawm lawv cov kev pab txhawb; thiab
 — Ib tug txwj nkawm ua ntsuag, uas muaj tej yam teeb 
meem dabtsi.

Yog tias tus neeg tas sim neej yeej tau txais cov txiaj 
ntsim kev pab Xaus Saus, koj yuav tsum muab cov txiaj ntsim 
kev pab uas koj tau txais rau lub hlis tas sim neej los yog cov 
hli tom qab ntawd rov qab tuaj rau peb. Muab piv txwv, yog 
tias tus neeg tas sim neej lub Xya Hli Ntuj, koj yuav tsum muab 
cov txiaj ntsim kev pab uas tau them thaum lub Yim Hli Ntuj 
rov thim tuaj rau peb. Yog tias cov txiaj ntsim kev pab yog raug 
them ncaj qha tuaj, tiv tauj lub tuam txhab tso nyiaj los yog 
lwm lub tuam tsev tswj nyiaj txiag thiab thov kom lawv rov 
thim tej nyiaj txiag uas tau txais rau lub hli uas tau tas sim neej 
ntawd los yog tom qab ntawd. Yog tias siv tshev them nyiaj 
tuaj, tsis txhob muab cov tshev pauv rau lub hlis uas tus neeg 
tau tas sim neej los yog tom qab ntawd. Muab cov tshev nyiaj 
rov thim tuaj rau Xaus Saus yam sai li sai tau.

Tiamsis, tej zaum cov neeg hauv tsev neeg yuav tsim nyog 
muaj npe yuav tau txais cov txiaj ntsim kev pab rau lub hlis uas 
tus neeg tau txais cov txiaj ntsim tau tas sim neej thiab. 

Tiv Tauj Xaus Saus
Mus saib www.socialsecurity.gov lub sijhawm twg 

los tau mus ua ntawv thov cov txiaj ntsim kev pab, qhib 
my Social Security, nrhiav cov ntawv luam tawm, thiab tau 
cov lus teb rau cov lus nug uas sawvdaws xav paub heev tshaj. 
Los yog, hu rau peb ntawm peb tus xov tooj hu dawb ntawm 
1-800-772-1213 (rau cov neeg tsis hnov lus los yog cov hnov 
lus tsis zoo, hu rau peb tus xov tooj TTY, 1-800-325-0778). 
Peb yuav muab kev pab cuam txhais lus pub dawb los pab koj 
khiav koj cov haujlwm Xaus Saus. Cov kev pab cuam txhais lus 
ntawm no yog muaj rau koj siv tab txawm koj nrog peb tham 
hauv xov tooj los yog nyob rau tom Xaus Saus lub chaw ua 
kam. Peb teb tau ib cov lus nug ntxawg ntxawg thaum 7 teev 
sawv ntxov mus txog 7 teev tsaus ntuj, Hnub Vas Cas txog 
Hnub Vas Xuv. Feem ntau, koj yuav tau tos lub sijhawm luv 
zog yog tias koj hu tuaj thaum cov hnub tsis tau txog ob hnub 
so tom qab Hnub Vas As Qhas. Peb muab txhua tsab xov tooj 
saib raws yam uas txwv tsis pub lwm tus paub. Thiab peb xav 
kom koj paub meej tias koj tau txais cov kev pab cuam uas yog 
thiab paub cai, kom ib tus neeg sawv cev Xaus Saus thib ob 
los mus tswj xyuas ib co kev sib tham hauv xov tooj. Peb muab 
tau cov ntsiab lus rau koj los ntawm xov tooj kaw lus hu tuaj 
rau koj 24 teev tauj ib hnub. Thiab, nco ntsoov, peb lub vas sab 
www.socialsecurity.gov, yeej muaj nyob ntawd rau koj siv lub 
sijhawm twg thiab qhov chaw twg los tau!.

